
Pou Piblikasyon Imedya: 23/12/2019 GOUVENE ANDREW M. CUOMO

GOUVENE CUOMO ANONSE SISPANSYON FEMTI WOUT KI GEN RAPO AK
KONSTRIKSYON YO PANDAN OGMANTASYON DEPLASMAN NAN SEZON FET
YO

Pa Gen Okenn Femti Liy Ki Pa Esansyel Pandan Perydod Vwayaj Chaje yo sou
Otowout Etayo

Nou raple kondikté yo pou yo kondwi ak prekosyon, pa kondui pandan ou distre
epi pase sou kote pou sekouris ijans yo

Gouvene Andrew M. Cuomo te anonse jodi a 'y ap sispann fémti wout tanporé pou
pwoje konstwiksyon wout ak pon sou otowout Eta New York yo pandan ogmantasyon
vwayaj han sezon fet yo pandan de semén k ap vini yo pou fasilite deplasman pou
otomobilis yo. Sispansyon konstwiksyon yo sipote inisyativ "Drivers First" (Chofe yo an
Premye) Gouvene Cuomo a, ki priyorize komodite chofé yo pou minimize anbouteyaj
sikilasyon ak reta vwayaj yo akoz travay k’ap fét sou pon ak wout yo.

"Anpil fanmi ap deplase pandan fét yo e nou vle tout moun rive nan destinasyon yo nan
tout sekirite e san gwo reta", Gouvéne Cuomo te deklare. "Pou ede fasilite sikilasyon
an, n ap sispann konstriksyon wout eta a pandan ogmantasyon deplasman nan jou fet
yo. Chofe yo dwe itilize teks are, espas pou repoze ak espas sevis yo atrave eta a, epi
toujou kondui ak tet klé pou ede fé sezon sa, yon sezon ke kontan epi nan sekirite."

Tout travay konstwiksyon sou wout ki bloke vwa yo tanporéman ap siapann soti 6 a.m.
nan madi 24 desanm jiska 6 a.m. nan jedi 26 desanm. Yo pral sispann konstwiksyon yo
tou soti 6 a.m. nan Madi 31 Desanm, pou rive jiska 6 a.m. nan Jedi 2 Janvye. Kek
travay ka kontinye déyé baryé an beton yo oswa pou reparasyon an ijans yo.

Ap genyen yon ti varyasyon pou seten pwoje Thruway baze sou volim trafik anvan yo.
W ap jwenn yon oré ki bay plis detay sou femti wout Thruway yo pandan wikenn fét lan
ki disponib isit la.

Dapre AAA, yon kantite reko 104.8 milyon Ameriken ap kondui pou ale nan destinasyon
fet yo ane sa, ki se yon ogmantasyon 3.9 pousan konpare ak ane pase.

Yo ap raple moun New York yo ke fos lapolis eta ak lokal yo pral ap patisipe nan

kanpay "Drive Sober or Get Pulled Over" (Kondwi San Ou Pa Sou oswa Kite Yo Arete
Ou), ki ap oganize jiska Mekredi 1 Janvye 2020. Otomobilis yo ka atann yo a we pwen
verifikasyon sou eta sobriyete yo ak plis Manm Patwouy Eta New York yo sou otowout
yo pandan sezon vwayaj an vakans lan. Otorite Thruway (Thruway Authority) Eta New



http://www.thruway.ny.gov/travelers/laneclosures/
https://newsroom.aaa.com/2019/12/aaa-says-115-6-million-travelers-will-break-holiday-records/
https://trafficsafety.ny.gov/impaired-driving
https://trafficsafety.ny.gov/impaired-driving

York yo pral kontinye ak tradisyon 49 ane li an nan ofri kafe gratis ak te cho bay
vwayajé yo nan tout 27 sant komesyal vwayaj yo sou Thruway lan soti depi 11 p.m. nan
Reveyon Nouvél An, rive jiska 7 a.m. nan maten Nouvél An pou pwomouvwa moun Ki
ap kondwi an sekirite epi ki an alét.

Yo ankouraje vwayaje yo pou yo itilize 64 aré kote yo ka voye téks yo, menm jan ak Zon
pou Sevis yo, Zon pou Repoze yo ak Sant Akey yo ki sitiye toupatou nan eta a jan sa
nesesé pou yo ka voye téks, fé apél telefonik, ak 16t bagay ke yo pa ka fé | y’ap kondwi
yo.

Nou ankouraje otomobilis yo tou pou yo respekte Lwa Mete w Akote (Move Over) eta a
ki egzije chofe yo pou yo ralanti, epi pase sou kote nan tout sekirite, si yo ka fé sa, le
veyikil fos lapolis, kamyon ponpye, anbilans, kamyon remokaj, ak veyikil konstriksyon
oswa antretyen ki kanpe sou bo wout yo toupatou nan eta a.

Komisé Depatman Transpo Eta New York la, Marie Therese Dominguez, te
deklare, "Sezon fet la se yon moman ké kontan nan ane a ke moun pase pi byen nan
selebrasyon ak zanmi ak fanmi yo - se pa nan reta sikilasyon ki lye ak konstriksyon.
Pwogram Chofé an Premye (Drivers First) Gouvené Cuomo a priyorize otomobilis yo,
ede yo ale epi retounen nan destinasyon yo rapidman epi nan tout sekirite. Nan non
ekip devwe Depatman Transpo Eta New York la (New York State Department of
Transportation), mwen ankouraje chak moun pou kondui ak prekosyon epi pwofite de
fet yo."

Direkté Egzekitif Otorite Thruway Eta New York la, Matthew J. Driscoll, te

deklare, "Ak yon kantite vwayaje reko yo prevwa sou wout yo nan sezon fét sa, itisyativ
Gouvéne Cuomo pou sispann konstriksyon pandan moman deplasman sa yo, ap bay
otomobilis yo yon soulajman kont reta yo. Nou ankouraje otomobilis yo pou fé sekirite
yon priyorite nan deplasman yo, rete an alet epi sonje pou ralanti epi Pase sou Kote si
pa gen danje pou fe sa, le yo wé sekouris ijans oubyen travaye yo sou wout la. Yo vle
pase fét la ak pwoch yo tou."

Komisé Depatman Veyikil a Moté (Department of Motor Vehicles, DMV) ak
Prezidan Komite Sekirite Sikilasyon Gouvéné a (Governor’s Traffic Safety
Committee, GTSC), Mark J.F. Schroeder, te deklare, "Gras ak pwogram Chofé an
Premye (Driver's First) Gouvené Cuomo a, vwayaje sou wout nou yo pandan sezon
Nwel la ak sezon fet New York yo ap gen plis sekirite epi mwens ajite. Mwen ankouraje
otomobilis yo pou yo kondui nan fason ki responsab pandan sezon sa e pandan tout
ane a. Evite distraksyon, pa janm bwe epi kondui epi pase sou kote pou veyikil ijans,
kamyon remokaj oubyen veyikil konstriksyon ki sou kote wout la. Mwen rejwenn
Gouvene Cuomo pou swete tout Moun New York yon bon sezon fét."

Komise Lapolis Eta New York la, Keith M. Corlett, te deklare, "Sezon fét la vle di
ogmantasyon volim trafik sou wout nou yo e Patwouy yo ap deyo an fos pou asire ke
chak moun jwenn sekirite pou ale epi retounen soti nan destinasyon yo. Nou mande
chofé yo pou yo fe pati pa yo le yo depoze aparey mobil epi planifye alavans pou yon
woulib pou ale lakay si selebrasyon pou fét yo genyen alkol. Byenke konstriksyon sou
wout yo ap sispann, otomobilis yo toujou dwe kondui ak prekosyon nan zon travay yo
epi obeyi tout limit vites ki afiche yo."



Otorite Thruway ankouraje otomobilis yo telechaje aplikasyon mobil li an, ki disponib
pou telechaje gratis sou aparey iPhone ak Android. Aplikasyon an bay otomobilis yo
enfomasyon sou sikilasyon an nan tan reyel, ansanm avek asistans pou navigasyon
pandan yo sou wout. Otomobilis yo ka enskri tou pou yo resevwa imeél TRANSalert k ap
bay dénye enfomasyon sou kondisyon sikilasyon sou Thruway a isit la.

Pou jwenn enfomasyon sou vwayaj yo an tan reyel, otomobilis yo ta dwe verifye sous
enfomasyon sou vwayaj ak sikilasyon ofisyel Eta New York la, 511NY, anvan yo
vwayaje. Rele 5-1-1, vizite http://www.511ny.org/ oswa telechaje aplikasyon mobil
511NY gratis lan sou iTunes oswa Google Play. Sevis gratis la ap pemet itilizate yo
verifye kondisyon wout yo, gade kamera sikilasyon yo ak lyen pou jwenn enfomasyon
sou transpo ayeryen ak sou transpo komen yo. Kounye a aplikasyon an ofri yon mod
Kondwi (Drive), ki sonnen pou avéti moun k ap kondwi sou yon wout yo si gen aksidan
osinon konstriksyon.

DMV a ap egzote chofé yo pou yo itilize applikasyon Have a Plan (Gen yon Plan) an
pou ede jwenn yon wout sekirize pou ale lakay yo lé yoo soti nan yon selebrasyon kote
yo ka te ap bwe alkol. Aplikasyon gratis Komite Sekirite Sikilasyon Gouvéneé a ak
Fondasyon NYS STOP-DWI la te mete disponib lan pemet ou deziyen yon chofe, rele
yon taksi oswa woulib an komen, epi revize konsekans ki genyen lé moun kondi nan
kapasite afebli. Ou ka menm itilize aplikasyon an pou w rapote yon chofe ki sou oswa ki
dwoge. Aplikasyon an disponib pou telefon entélijan Apple, Android, ak Windows.

